                                           ՀԻՄՆԱՎՈՐՈՒՄ
«Հայաստանի Հանրապետության կառավարության 2014 թվականի հուլիսի 3-ի
N 737-Ն որոշման մեջ  փոփոխություններ և լրացումներ կատարելու մասին» 
ՀՀ կառավարության որոշման նախագծի վերաբերյալ

         1․ Ընթացիկ իրավիճակը և իրավական ակտի ընդունման անհրաժեշտությունը․
[bookmark: _Hlk174711364][bookmark: _Hlk175920053] Ներկայացվող նախագծի նախապատրաստման անհրաժեշտությունը պայմանավորված է 2022 թվականի դեկտեմբերի 16-ին ընդունված «Կառավարության կառուցվածքի և գործունեության մասին» օրենքում փոփոխություններ և լրացումներ կատարելու մասին» ՀՕ-457-Ն օրենքի 1-ին հոդվածի 2-րդ կետով, որի համաձայն ստեղծվել է Ներքին գործերի նախարարությունը (այսուհետ՝ ՆԳՆ)։ Միաժամանակ, Հայաստանի Հանրապետության կառավարության 2018 թվականի մայիսի 22 թիվ 580-Ա որոշման 6․1-ին կետի համաձայն՝ ՆԳՆ ենթակա մարմիններն են՝ Ոստիկանությունը, Փրկարար ծառայությունը, Միգրացիայի և քաղաքացիության ծառայությունը։
ՆԳՆ-ում հստակեցվել է քաղաքական աշխատանք կատարող և տեխնիկական սպասարկում իրականացնող անձանց պաշտոնները, որի արդյունքում անհրաժեշտություն է առաջացել համապատասխան փոփոխություններ և լրացումներ կատարել Հայաստանի Հանրապետության կառավարության 2014 թվականի հուլիսի 3-ի «Պետական իշխանության մարմիններում քաղաքացիական աշխատանք կատարող և տեխնիկական սպասարկում իրականացնող անձանց պաշտոնային դրույքաչափերը սահմանելու մասին» N 737-Ն որոշման (այսուհետ՝ Որոշում) N 1 և N 2 հավելվածներում՝ սահմանելով ՆԳՆ և Ոստիկանության քաղաքացիական աշխատանք կատարող և տեխնիկական սպասարկում իրականացնող անձանց պաշտոնների անվանացանկը։
[bookmark: _Hlk174535239]Նախագծով նախատեսվում է Որոշման մեջ լրացնել հետևյալ բաժինները՝ «ՀՀ ներքին գործերի նախարարություն» և «ՀՀ ոստիկանություն»։ 
«ՀՀ ներքին գործերի նախարարություն» վերտառությամբ բաժնում նախատեսվում է հետևյալ պաշտոնները․
1) [bookmark: _Hlk174542165][bookmark: _Hlk175738024]Ավագ մասնագետի, ավագ ճարտարագետի և գլխավոր ճարտարագետի պաշտոնները նախատեսվում են ՆԳՆ տնտեսական վարչության համապատասխան բաժիններում։
[bookmark: _Hlk175730835]Ավագ ճարտարագետը և գլխավոր ճարտարագետը մասնակցելու են ՆԳՆ հաշվեկշռում հաշվառված շենքերի, շինությունների ընթացիկ և կապիտալ վերանորոգմանը և նոր կառուցվող շենքերի կապիտալ շինարարությանը, ինչպես նաև այդ նպատակով նախահաշվարկների (տեխնիկական առաջադրանքներ) կազմանը, ՆԳՆ և նրան ենթակա պետական մարմինների կողմից շահագործվող կառույցների վերանորոգման աշխատանքների հետ կապված գործառույթների իրականացմանը, շինարարական աշխատանքների տարեկան և հեռանկարային պլանավորման աշխատանքներին, իրականացվող շինարարական աշխատանքների նկատմամբ հեղինակային և տեխնիկական հսկողությունների հետ կապված ախատանքներին՝ վերանորոգման, կառուցման և շինարարական աշխատանքների իրականացման նախագծին համապատասխան և այլն։
Նույն անվանումով պաշտոններ սահմանվում է նաև Նախագծի «ՀՀ ոստիկանություն» բաժնում, քանի որ Ոստիկանությունում առկա են ստորաբաժանումներ, որտեղ կառուցվածքային փոփոխությունները դեռևս ընթացիք փուլում են գտնվում և վերը նշված պաշտոնների նախատեսումը ներկա պահին անհրաժեշտ է։ Սույն բաժնում լրացվող հաշվապահի պաշտոնի գործառույթները հրապարակման ենթակա չէ։
 Ավագ մասնագետն իրականացնելու է ՆԳՆ և նրան ենթակա պետական մարմինների կողմից օգտագործվող՝ իր հաշվեկշռում գտնվող տրանսպորտային միջոցների հաշվառում, շենքերի և շինությունների նկատմամբ սեփականության իրավունքի պետական գրանցում, ՆԳՆ և նրան ենթակա պետական մարմիններին տրանսպորտային միջոցներով ապահովման հետ կապված աշխատանքներ, տվյալների, տեղեկությունների հավաքման և օգտագործման համար ոչ պիտանի տրանսպորտային միջոցների և այլ գույքի դուրսգրման վերաբերյալ ցանկերի կազմման աշխատանքներ, ՆԳՆ և նրան ենթակա պետական մարմինների կարիքների համար ձեռք բերված գույքի և ապրանքանյութական արժեքների ստացում, պահեստավորում, հաշվառում, պահպանում և բաշխում, ՆԳՆ և նրան ենթակա պետական մարմինների առջև դրված խնդիրների իրականացման համար անհրաժեշտ հողատարածքների, շենքերի և շինությունների ձեռքբերման (օտարման) և հաշվառման հետ կապված աշխատանքներ, մասնակցելու է ռազմական դրության և արտակարգ իրավիճակների պայմաններում նախարարության և նրան ենթակա պետական մարմինների տրանսպորտային և անհրաժեշտ այլ նյութատեխնիկական միջոցների կազմակերպման, ապրանքների, աշխատանքների և ծառայությունների  գնման գործընթացի իրականացման նպատակով հայտերի կազմման, ֆինանսավորման և մատակարարման աշխատանքներին և այլն։
2) [bookmark: _Hlk175921904] Ավագ հաշվապահի պաշտոնը նախատեսվում է ՆԳՆ ֆինանսաբյուջետային վարչությունում, որն իրականացնելու է ՆԳՆ և նրան ենթակա պետական մարմինների ֆինանսական գործառնությունների ամբողջական հաշվառման գործընթացում մասնագիտական աջակցություն, կարծիքների ներկայացում, ՀՀ պետական բյուջեով նախատեսված ոլորտի միջծրագրային վերաբաշխումներ կատարելու անհրաժեշտության դեպքում՝ Հայաստանի Հանրապետության կառավարության որոշման նախագծի, ինչպես նաև ՆԳՆ ստորաբաժանումների կողմից ոլորտին վերաբերվող տարբեր հարցերի վերաբերյալ համապատասխան պարզաբանման տրամադրում, կարծիքի ստացված ֆինանսաբյուջետային ոլորտին առնչվող իրավական ակտերի նախագծերի վերաբերյալ առաջարկությունների ներկայացում, ինչպես նաև մասնակցություն հաշվապահական փաստաթղթերի ձևավորման, կազմված հաշվառման հաշվետվությունների վերլուծության աշխատանքներին և պաշտոնից բխող այլ գործառույթներ։
3) [bookmark: _Hlk174548532]Գլխավոր մասնագետի և առաջատար մասնագետի պաշտոնները նախատեսվում է ՆԳՆ հաշվառման-քննական ծառայությունների մատուցման, թույլտվությունների և լիցենզավորման վարչության հաշվառման-քննարկման բաժնում։ Նշված պաշտոնները զբաղեցնող անձիք իրականացնելու են Հայաստանի Հանրապետության օրենսդրությամբ սահմանված տրանսպորտային միջոցների զննության աշխատանքներ, տրանսպորտային միջոցների իրական տվյալների համեմատում փաստաթղթային տվյալների հետ, տրանսպորտային միջոցի հաշվառման համար անհրաժեշտ տվյալների մուտքագրում համակարգչային շտեմարան (հաշվառման համարանիշը, մակնիշը, գույնը և այլն), ստուգում՝ տրանսպորտային միջոցի նույնացման համարի, թափքի և հենասարքի տվյալների առկայությունը հետախուզման մեջ գտնվող տրանսպորտային միջոցների և դրանց համարակիր մասերի շտեմարանում, ինչպես նաև տպագրում է տրանսպորտային միջոցի տվյալների մասին արձանագրություն (վճարման ենթակա տուրքերի, դրանց չափի վերաբերյալ) և այլ գործառույթներ։
[bookmark: _GoBack][bookmark: _Hlk163744277] Ոստիկանությունում տեղի ունեցող բարեփոխումների արդյունքում ստեղծվել է ՀՀ ոստիկանության օպերատիվ կառավարման կենտրոնը (այսուհետ՝ ՕԿԿ), որը հանդիսանում է իրավախախտումների և պատահարների վերաբերյալ հաղորդումներ, ինչպես նաև ահազանգեր ընդունող մեկ միասնական օպերատոր։ Այդ հաղորդումների, ահազանգերի ընդունումը իրականացվում է Զանգերի կենտրոնում, որի գործունեությունից է կախված նաև Ոստիկանությունում ստացված կանչերին, հաղորդումներին, ահազանգերին արձագանքելու ժամանակի կրճատումը և արձագանքման արդյունավետության բարձրացումը։ 
[bookmark: _Hlk174710822]ՕԿԿ-ի տեխնիկական սպասարկման բաժինն ապահովում է կենտրոնի բաժինների կողմից շահագործվող համակարգային և կապի սարքավորումների, ծրագրային համակարգերի անխափան աշխատանքը շուրջօրյա ռեժիմով։
[bookmark: _Hlk175730950]Հաշվի առնելով վերոնշյալը «ՀՀ ոստիկանություն» վերտառությամբ բաժնում նույնպես նախատեսվում է երկու բաժնի պետի հաստիքներ՝ ՕԿԿ-ի զանգերի կենտրոնում (բաժնի իրավունքով) և տեխնիկական սպասարկման բաժնում։
Նախագծով նախատեսվում է նաև փոփոխություն և լրացումներ կատարել Որոշման N 2 հավելվածում։ 
Որոշման N 2 հավելվածում նախատեսվում է «ՀՀ ԱՐՏԱԿԱՐԳ ԻՐԱՎԻՃԱԿՆԵՐԻ ՆԱԽԱՐԱՐՈՒԹՅՈՒՆ» բաժնում լրացնել 35-րդ և 36-րդ կետեր։ 35-րդ կետով սահմանվում են երկու նոր հաստիքներ՝ ՀՀ ՆԳՆ տնտեսական վարչության մշակութային և սոցիալական նախաձեռնությունների բաժնի պետ և տպարանի պետ։ 
 Մինչ ՆԳՆ-ի ստեղծումը Տպարանը բաժանմունքի կարգավիճակով եղել է Ոստիկանության տնտեսական վարչության կառուցվածքում և սպասարկել է միայն Ոստիկանության կարիքները։ Սակայն Ոստիկանության կառուցվածքային փոփոխությունների արդյունքում Տնտեսական վարչությունն այժմ հանդիսանում է նախարարությանն աջակցող մասնագիտական կառուցվածքային ստորաբաժանում, իսկ Տպարանը ստացել է բաժնի կարգավիճակ և իրականացնում է նախարարության և նրան ենթակա պետական մարմինների կողմից ներկայացված մատյանների, ձևաթղթերի և տպագրական այլ արտադրանքի պատրաստումը և ապահովումը։ Իսկ Մշակութային և սոցիալական նախաձեռնությունների իրականացման բաժինն իրականացնում է մշակութային միջոցառումների կազմակերպումը և այդ միջոցառումների անցկացման սպասարկումը։
[bookmark: _Hlk174711937]36-րդ կետով լրացվող փականագործ-մեքենագետ՝ սարքերի և կայանքների հաստիքը գործող որոշմամբ նախատեսված է ՀՀ ոստիկանության բաժնում, որպես քաղաքացիական աշխատանք կատարող անձի պաշտոն։ Սակայն, հիմք ընդունելով Էկոնոմիկայի նախարարի 2013 թվականի սեպտեմբերի 19-ի N 873-Ն հրամանը՝ վերոնշյալ պաշտոնը նախատեսվում է լրացնել Որոշման N 2-ում, որպես տեխնիկական սպասարկում իրականացնող։

2. Առաջարկվող կարգավորման բնույթը․ 
      Նախագծով նախատեսվում է իրավական հիմք ստեղծել ՀՀ ՆԳՆ և ոստիկանության կառուցվածքային ստորաբաժանումների հաստիքացուցակները սահմանելու համար անհրաժեշտ քաղաքացիական աշխատանք կատարող և տեխնիկական սպասարկում իրականացնող անձանց պաշտոնային դրույքաչափերի համար։
       3. Կապը ռազմավարական փաստաթղթերի հետ․ 
          Նախագծի ընդունումը չի բխում ռազմավարական փաստաթղթերից։
      4․ Լրացուցիչ ֆինանսական միջոցների անհրաժեշտությունը և պետական բյուջեի եկամուտներում և ծախսերում սպասվելիք փոփոխությունները․
      Նախագծի ընդունմամբ կառաջանա 11102208 ՀՀ դրամի գումարի լրացուցիչ պահանջ, որը կապահովվի ՀՀ ներքին գործերի նախարարության ընդհանուր հատկացումների հաշվին։

  5․ Նախագծի մշակման գործընթացում ներգրավված ինստիտուտները և անձինք.
     ՀՀ ներքին գործերի նախարարություն։ 
    6․ Ակնկալվող արդյունքը.
     Նախագծի ընդունման արդյունքում իրավական հիմք կստեղծվի ՆԳՆ և ենթակա պետական մարմինների կառուցվածքային ստորաբաժանումների հաստիքացուցակներում քաղաքացիական աշխատանք կատարող և տեխնիկական սպասարկում իրականացնող անձանց հաստիքներ սահմանելու համար։


                                                   ՀՀ ներքին գործերի նախարարություն
